
Thau a kataunan numa shidug

Thau shugulhmuzin pitu a shidug, pitu a shiduq tu Lhkashnawanan,
Lhkatafatu, Lhkapamumu, Lhkatanamarutaw, Lhkahihian, Tanakiuwan,
Shapiz. kahiwan inai pitu a antu tataal a shidug ianan thaithuy ananak a
prug. thuini izai pitu a shidug makunatusi mialhthkizin isa Baraubaw a
kataunan.

izai pitu a shisuq tatata ianan thaithuy antu tataal a ananak a
palhkakrikriw: Lhkashnawanan masa Lhkatafatu sa daduu a shidug,
Lhkapamumu sa titishan a shidug, Lhkahihian masa Lhkatanamarutaw
pinfazaq Lus’an a quyash a shiduq, Tanakiuwan masa Shapiz a shiduq
mindahip az’az a palhkakrikriw.

thuini kafazaqin ita, sa Lhkashnawanan itusi Suma’an, numa
Bakialaan, numa Tuanaa. numa sa Lhkatafatu inai zain Thapuduk numa
Qabizay, Wagrath. sa Lhkapamumu thaithuy itusi Shtafari
shaunatusi Suilikhiin, sa izai Lhkahihian masa izai Tanakiuwan, Shapiz
numa Lhkatanamarutaw, thaithuy in’ia’ianan antu la kafazaqin, maga painan
thaithuy a pruq riwayan sa Shpuut, numawan thaithuy mungqtha, mungqtha

musai mara’in a shiduq. izai Thau maqa mungqthaqtha numawan thuini

mugayza panaganan latusha wa kataunan, Baraubaw numa Tuapinaa.
mamzai sa Thau ianan lapitu a shidug, kanuniza mugay ladadu sa thau,
numawan sa Thau a parhaway ya amara sa binanau’az numa mu’ayuzi,
az’az antu Thau a parhaway, antu mafazaq thaithuy tu sa Thau a lalawa
numa kazakazash, ya antu makarishkish minfazaq sa Thau a lalawa numa
kazakazash, ya kahiza, thaithuy a azazak antu mani mafazaq tu sa Thau a
lalawa numa kazakazash. apiakuzan dai! ya kahiza ita Thau a lalawa numa

kazakazash amin’ukaiza.

